
Vilini konjici ili vretenca (red Odo-
nata) pripadaju insektima, do-
minantno najbrojnijoj grupi u ži-

votinjskom svijetu. Od ostalih insekata
lako se razlikuju prisustvom krupnih slo-
ženih očiju, dva para dugih membranoznih
krila i dugim vitkim abdomenom. Unutar
reda Odonata kod nas razlikujemo dva
podreda: Anisoptera (nejednakokrilci)
su krupniji i robusniji insekti, brzi letači,
krupnih očiju koje pokrivaju veći dio
glave, čiji je zadnji par krila znatno širi i
različite građe od prednjeg, a prilikom
mirovanja krila drže raširena i Zygoptera
(sličnokrilci) koji obuhvata uglavnom
manje i “nježnije“ viline konjice, oni su
sporiji letači, oči su im jasno odvojene, a
kada miruju njihova dva para krila su
kod većine sklopljena iznad tijela.

Najveći dio života vilini konjici pro-
vode kao larve skrivene od pogleda ispod
površine vode, dok ne dođe trenutak
preobražaja, vrijeme da napuste vodenu
sredinu i vinu se u zrak preobražavajući
se u impresivne vazdušne lovce, fascina-
ntne insekte živih boja koji privače pažnju
svojom ljepotom i akrobacijama u letu. I
larve, kao i odrasli vilini konjici, su prož-
drljivi predatori koji se hrane svime što
mogu savladati i pojesti, uključujući raz-
ličite insekte, punoglavce i manje ribe. U
stadiju larve provode od nekoliko mjeseci
pa do više godina, zavisno od vrste i
uslova životne sredine, dok odrasli insekti
najčešće žive od nekoliko sedmica do par
mjeseci.

Nalazimo ih širom svijeta, sa izuzet-
kom smrznuth polarnih područja, a naj-
veći broj vrsta rasprostranjen je u tropskim
područjima planete. Vilini konjici nase-
ljavaju najrazličitije tipove slatkovodnih

staništa, neke vrste mogu živjeti i u boćatoj
vodi, a izbjegavaju jedino hladne vode i
vodene tokove sa jako brzom i turbu-
lentnom vodenom strujom. Močvare, je-
zera i bare sa bogato razvijenom i razno-
vrsnom vegetacijom su stanište najvećeg
broja vrsta, dok specifična staništa, poput
recimo tresetišta, naseljavaju usko speci-
jalizovane vrste. Rijetke i ugrožene vrste
vilinih konjica najčešće su vezane za
ovakve specifične tipove staništa koja
često zauzimaju malu površinu i raštrkana
su na velikom prostoru.

U mnogim kulturama svijeta vilin
konjic zauzima posebno mjesto. Od prai-
storijskih vremena do danas ovi insekti
su fascinirali ljude i privlačili njihovu
pažnju. U brojnim svjetskim kulturama
bili su inspiracija mitovima, religiji, praz-
novjerjima, folkloru, umjetnosti i literaturi.
Tokom vijekova brojni su naučnici i umjet-
nici, fascinirani ljepotom pokreta i nji-
hovim krupnim magičnim očima, u njima
nalazili inspiraciju za svoja djela i svoje
stihove.

Zbog čega su značajni?
Pored ljepote, ovi insekti imaju i važnu

ekološku ulogu u staništima u kojima
žive. Položaj koji zauzimaju u vrhu lanca
ishrane čini ih i odličnim indikatorom

U mnogim kulturama svijeta vilin
konjic zauzima posebno mjesto. Od
praistorijskih vremena do danas ovi
insekti su fascinirali ljude i privlačili
njihovu pažnju. U brojnim svjetskim
kulturama bili su inspiracija mitovima,
religiji, praznovjerjima, folkloru, umjet-
nosti i literaturi. Tokom vijekova brojni
su naučnici i umjetnici, fascinirani
ljepotom pokreta i njihovim krupnim
magičnim očima, u njima nalazili in-
spiraciju za svoja djela i svoje stihove.

FASCINANTNI SVIJET 
VILINIH KONJICA
Vilini konjici spadaju među najstarije poznate insekte čiji su preci živjeli na Zemlji prije više
od 300 miliona godina. Neki od njih dostizali su nevjerovatne dimenzije, sa rasponom krila
od 70 cm to su bili najveći insekti koji su ikada postojali. Nakon što su preživjeli stotine
miliona godina danas su zahvaljujući čovjeku, ovi fascinantni insekti suočeni sa jednom od
najvećih prijetnji svome opstanku, te je potrebno hitno djelovati na njihovoj zaštiti

Lindenia tetraphylla je ugrožena evropska vrsta sa malobrojnim populacijama u 
mediteranskom području. Vjerovatno jedina populacija u BiH postoji u Hutovom Blatu

Ugrožene vrste

zagađenja u životnoj sredini, s obzirom
da se štetne materije akumuliraju u nji-
hovim tijelima. Pored toga, kao izraziti
predatori, ovi insekti učestvuju i u regu-
lisanju brojnosti štetnih insekata. Kao in-
dikatori stanja i promjena u staništima
omogućavaju nam da praćenjem brojnosti
populacija na vrijeme primijetimo i rea-
gujemo na negativne promjene u stani-
štima, te time zaštitimo ne samo ove in-
sekte nego i mnoge druge, često manje
primjetne organizme, sa kojima dijele
stanište. 

S obzirom da prvu fazu životnog ci-
klusa provode u vodenoj sredini oni su
osjetljivi na zagađenje vode, isušivanje i
degradaciju vodenih staništa i uništenje
vegetacije u staništima. 

S druge strane odraslim insektima
potrebna su različita kopnena staništa i
vegetacija u fazi sazrijevanja, lova i parenja,
te su ovisni o riječnim koridorima, tra-
vnjacima i šumama. Prisustvo velikog
broja vrsta nam govori o bogatstvu, raz-
novrsnosti i očuvanosti staništa, dok sma-
njenje njihove brojnosti predstavlja upo-
zorenje na negativne promjene u životnoj
sredini.

U mnogim zemljama vilini konjici
su veoma popularni i poznati insekti te
se kao takvi često uspješno koriste u pro-
mociji zaštite prirode, kao i u edukaciji i
podizanju svijesti javnosti o važnosti
zaštite prirode.

Ugroženost i zaštita
Istraživanja provedena u Evropi po-

sljednjih decenija pokazuju stalni pad
brojnosti i smanjenje areala velikog broja
vrsta. Od 140 vrsta prisutnih u Evropi,
15% je ugroženo, dok je dodatnih 11%
gotovo ugroženo. Za približno četvrtinu
(24%) vrsta zabilježen je pad brojnosti
populacija. Do sada su u Bosni i Herce-
govini registrovane 63 vrste vilinih konjica
među kojima su dvije vrste koje su ugro-

žene u Evropi kao i četiri vrste zaštićene
evropskom direktivom o staništima.

Najznačajnije prijetnje opstanku vilinih
konjica su: 1) gubitak staništa usljed uni-
štavanja ili promjene u načinu upravljanja
zemljištem; 2) zagađenje, uključujući i
zagađenje usljed prekomjerne upotrebe
insekticida i herbicida; 3) isušivanje staništa
i neprirodne fluktuacije nivoa vode; 4)
unošenje alohtonih organizama u njihova
staništa; 5) nedostatak pravilnog uprav-
ljanja koje dovodi do uništenja obalnog
područja, prirodne strukture dna, vodene
i obalne vegetacije; 6) klimatske promjene
(koje na različite vrste često mogu imati
potpuno suprotan efekat); 7) nepostojanje
zakonske zaštite.

Vrste vezane za tekućice često su ugro-
ženije od onih koje naseljavaju stajaće
vode. Razlog je što su ova staništa, kao i
vrste koje ih naseljavaju, puno osjetljivije
na promjenu ekoloških uslova staništa,
ali i zbog toga što su ovi tipovi staništa
izloženi sve većem uticaju čovjeka, prije
svega usljed izgradnje brana, preusmera-
vanja tokova, uništenja korita i obalne
vegetacije, kaptiranja izvora, zagađenja
vode.

Istraživanje u Bosni i Hercegovini
U Evropi i svijetu već dugo vremena

je poznat značaj i ugroženost ovih insekata,
zbog čega su brojne vrste i njihova staništa
stavljeni na listu zaštićenih, međutim, u
Bosni i Hercegovini i pored toga što se
brojna slatkovodna staništa svakodnevno
uništavaju, niti jedna vrsta vilinih konjica
još uvijek nije zaštićena. Iako su se neka
od najznačajnijih staništa vilinih konjica

Iako veoma česta vrsta u većem dijelu Evrope, u Bosni i Hercegovini je 
Sympetrum vulgatum poznat sa svega par lokaliteta 

Ugrožene vrste

Sympetrum fonscolombii 
Foto: D. Kulijer

Fondeko_36_Fondeko  23.5.2013  12:30  Page 29


	Pages from 36-2
	Pages from 36

